
Aatsitassanik suliassaqarfimmi pikkorissartitsinernut tunngatillugu 
apeqqut nr. 114-imiittunut akissutit 

Inatsisartut suleriaasianni § 37, imm. 1 naapertorlugu aatsitassanik suliassaqar­
fimmi pikkorissartitsinemut tunngatillugu Naalakkersuisunut ataani apeqqutit 
saqqummiussimavatit. Apeqqutit suliassaqarfigisanni akineqartussanngorlugit 
innersuutaapput. 

Apeqqutinut matuminnga tunngavigisassamik saqqummiussisoqarpoq: 

Ukiuni makkunani aatsitassarsiomissarput eqqartomeqartorujussuuvoq assullu 
paaserusunnarpoq inuiaqatigiit peqataalersinnaanissaat aammalu peqataanissaan­
nut suliniuteqartoqameranik nunaqavissunik sulilersussanik, ilaatigut nunaqavis­
sunik sulisoqamissaq assut pingaartinneqarluni tupinnanngitsumik. 

Soorunami nunaqavissunik aamma ilinniartitsinissat siunissaq ungasinnerusoq 
isigisariaqarmat nunami maani nunarput qimanngikkaluarlugu aatsitassarsiomis­
samut aammalu nunaqavissut akisussaaffinnik qaffasissunik peqataalersinnaanis­
saat angusariaqakkat ilagimmassuk. 

Apeqqut: 

1. Nunarput tamaat isigalugu aatsitassarsiornissatsinnut inuit 
pikkorissarnikutukiuni kingullerni tallimani qassiuppataammalu 
pisortat aningaasaligaannik aatsitassarsiornissamut 
peqataanissaminnut qassit piukkunnarsarneqarsimappat? 

Akissut: 
Kalaallit Nunaanni aatsitassaqarfiusup inuussutissarsiutitut nammatsisunngortinnissaan-

nik Naalakkersuisut anguniagaqarput. Taamaattumik nunatsinni suliffeqarfiit pigin­

naasaannik piginnaanngorsaanermik ineriartortitsinermillu siunertalimmik anguniaga­

qarfiusutut iliuuserisaq 2012-imi 2013-imilu ingerlanneqarsimavoq, taamaalillutik aatsi­

tassanik suliffissuaqarfiusumut piginnaasaqartutut pilersuisunngorsinnaalissammata. 

Taamatut pingaartuutitatut iliuuserisaq nunatsinni suliffeqarfinnut, suliniutinut an­

gisuunut aamma aatsitassalerinermik suliniutinut pilersuisooqataanermik 

kissaatigisaqartunut immikkut ittumik siunnersuinermik pilersuinermut tunngasumik 

sullissinissamik isumaqatigiissutitut ilusilerlugu atuutsinneqarpoq. 

2012-imi GAP-imik misissueqqissaarineq ingerlanneqarpoq, taassumalu aatsitassarsior­

nermik suliffissuaqarfiup piginnaasat piumasaasa, aammalu ullumikkut nunatsinni sulif­

feqarfiit piginnaasatut neqeroorutigisinnaasaasa akomanni naapeqatigiinngitsut nas­

suiarpaa. GAP-imik misissueqqissaarinermi inemerisat tunngavigalugit aatsitassarsior­

nermik suliffissuaqarfimmit siunissami piginnaasat piumaneqartussat nukittorsamissaat 

siunertaralugu nunatsinni suliffeqarfmnik ineriartortitsinissamik sammisaqartumik pik­

korissartitsinermik ingerlassat aaqqissuunneqarsimapput. Tamanna nunatsinni suliffiit 

suliniutinut angisuunut aatsitassarsiomermillu suliniutinut akitigut pitsaassutsimullu 

tunngatillugu unammillersinnaasutut pilersuisooqataalemissamut periarfissaannik 

pitsanngorsaassaaq. Taamaalillutik ullumikkut sulianik ilinniarfinni pikkorissartitsiner­

nut neqeroorutaasunut pikkorissartitsinerit ilassutaalerput. 

20 12-imi aamma 2013-imi nuna tamakkerlugu suliffeqarfinnit 326-nit tamakkiisumik 

inuit 41 O-t nalunaarsimapput. 

PKU - Ilinniagaqarsirnanngitsunut pigiuuaasanik ineriartortitseqqinneq 

Ilinniagaqarsimanngitsunut piginnaasanik ineriartortitseqqinnermi (PKU-mi) su­

lisartuusuni ilinniagaqarsimanngitsut, imaluunniit inuit siunissami siuarsarfiusussanik 

naatsorsuutigisaqarfinni piginnaanngorsamissamik pisariaqartitsisut piginnaanngorsa­

gaanerinik ilaqarpoq. Siullermik 2008-mi aatsitassaqarfiup iluani PKU-mi pikkorissarti­

tsinerit neqeroorutigineqarput. 

Aatsitassanik Ilinniarfik 2014-imi 13.768.237 kr.-nik tapiissutisivoq, taakku plgm­

naanngorsaanermut atugaassallutik Maskinføreritut pikkorissartitsinerup, Surfaee Mi­

ningip, Common Corep, Riggeritut pikkorissamerup, qamutinut qillerutinut pikkorissar­

titsinerup, Diamond Core Drillingip il.il. iluini. Pikkorissartitsinerit taakku ilinniaga­

qarsimanngitsut aatsitassanik suliassaqarfiusup iluani suliffinnik isumaginnissinnaatiler­

paat. 

Ataani piffissami 2008-2014-imi PKU-rni pikkorissartut amerlassusaat, kiisalu sap. aku­

nneri pikkorissarfiusut arnerlassusaat ipput: 

PKU 2008-2014 suliarisanut kisitsisit 

2008 

2009 

2010 

2011 

Pikkorissartut arner!. 

17 

46 

41 

107 

Sap. ak. pikkorissarfiit 

10 

30 

26 

2012 

2013 

2014 

101 

121 

200 (arner\. naatsorsuutigisat) 

44 

58 

58 

Qulaani iliuutsit tunngavigalugit aatsitassanik suliassaqarfiusup iluani suliffinnik isuma­

ginninnissaminnut nunatsinnit sulisartut suliffiillu piginnaasaqalissapput. 

2. Aatsitassarsiornissarput eqqarsaatigalugu pimoorussamik 
pikkorissaanissaq i1inniarnissarlu ataavartumik ingerlasussaq siunertaava? 

Akissut: 

PKU-mi iliuuserisap nunatsinni sulisartut ilinniarsimanngitsut aatsitassanik 

suliaqarfiusumi taassumalu akornani takkuttussatut siuarsakkatut inuussutissarsiorfinni 

immikkut ilinniarsimasutut sulilernissaat siunertaralugit anguniagaqarfiusumik 

piginnaanngorsaanissaq isumannaarpaa. Piffissamut ungasissumut 

suliffeqartitsinissamik pilersaarutip ilaatut aatsitassarsiorfimrni suliffmnut nunatsinnit 

sulisartut piginnaanngorsarnissaannut iliuuserisamik sakkortusaanissaq Naalakkersuisut 

siunniussimavaat. 20lS-imiilli pikkorissartitsinermik suliarisaq annertusisaq 

aallartisarneqassasoq naatsorsuutigineqarpoq. 

Nunatsinni suliffeqarfinnut 20 l4-imi pikkorissartitsinerit pilersaarutaapput, tassa lu isu­

mannaallisaanermi tunngaviusut, aatsitassarsiorfimmi isumannaallisaanermi, avatan­

giisini aamma suliffimmi avatangiisini, kulturimi niuernermilu, neqeroortitsinermi isu­

maqatigiissutinilu il.il. iluini. Pikkorissartitsinerit aallaavigalugu ullunik l-3-nik sivisus­

suseqassapput. Isumannaallisaanermut, avatangiisinut pitsaassutsillu isumannaarnissaa­

nut tunngatillugu pikkorissartitsinernut siunertaq tassaavoq nunani tamalaani atorsinnaa­

samik akuersissutisinissamut tunngatillugu ingerlassarni tamarmi najugaqarfimmi sulif­

feqarfinnik ikiuinissaq. 

